
kennis besit van die klassieke en moderne letterkunde, veral van die 
Hollandse, Engelse en Duitse. Sy  geskrifte en preke gee daarvan blyk. 
By dit alles w as hy 'n bekwame en gevierde prediker. H y het die 
Hervormde Kerk behalwe as predikant en professor ook nog op ander 
gebied gedien. In die Vereeniging Kerkopbouw het hy 'n leidende rol 
vervul. H y het te midde van die volle bruisende lewe gestaan. Hier- 
deur, as ook deur sy aangename persoonlikheid en sy vriendelike om
gang met en belangstelling vir sy gewone medemens, sal sy heengaan 
deur vele as n smartlike en groot verlies gevoel word.

W . VAN BERGEN.

B O E K B E S P R E K IN G .

D s .  JOH. DREYER e.a. :
Vier Julle Feesdae. Oordenkings vir die Christelike Feesdae
en ander besondere geleenthede, versamel deur Ds. Joh.
Dreyer. Uitgegee deur Van Schaik Bepk.. Pretoria.

Die titel van hierdie bundel oordenkings is duidelik. Die uitgawe 
word toegejuig en hartelik aanbeveel. In Suid-Afrika word veels te 
weinig nadruk gelê op die kerklike jaar. Verskillende predikante en 
professore het meegewerk en die oordenkings is fris. N ogm aals, ons 
wens die bundel n ruime afset toe.

S. P. ENGELBRECHT.

HENRY BETTEN SO X: Documents of the Christian Church.
Oxford University Press. 456 Bladsye. Prys in Pretoria 3/9.

Hierdie besonder goedkope en handige uitgawe bevat Engelse 
vertalings van tal van historiese dokumente in verband met die studie 
van die kerkgeskiedenis. By die bestudering van die kerkgeskiedenis 
kan dit dien as illustrasie en help om die gebeurtenisse van ceue ge
lede beter te verstaan. M aar dit is nie alleen van belang vir die studie 
van die kerkgeskiedenis nie, maar ook vir die studie van die dogmen- 
geskiedenis, die dogmatiek en die Nuwe Testament. Dit bevat ver
skillende dokumente van die klassieke skrywers uit die heidenwêreld 
waarin na die Christendom gerefereer word. Ook dokumente in ver
band met die houding van die Christendom teenoor die antieke weten
skap, die verhouding van die Kerk en die Staat tot mekaar, ens. D o
kumente soos die Muratoriesekanon is daarin afgedruk, en stukke 
in verband met leerstellige beskouings van die ou kerkvaders. Ons 
vind daarin stukke van die ou Synodes van die eerste eeue, toe oor die 
twee nature van Christus gehandel is. Stukke van ketterse kant, soos 
die Sirmiese Formules ens.

Ons kan dokumente lees in verband met die groot stryd tussen 
Augustinus en Pelagius oor die vraag van sonde en genade. So ook 
in verband met die heftige stryd in die Middeleeue tussen die Pous

en die Keiser. Verskillende stukke uit die dae van die kerkhervorming 
en later. Dit is dan ook 'n baie waardevolle boekie wat deur iedere 
predikant behoort aangeskaf te word.

M aar tog, hierdie boekie met al sy voortreflikheid laat ons sien 
hoe die historikus ten slotte subjektief bly, al gee hy sy feite heel- 
temal korrek weer. Hy bekyk die gebeurtenisse vanuit n bepaalde 
standpunt. A s Hervormdes mis ons dan ook belangrike dokumente, 
wat op die ontstaan van ons Hervormde Kerk betrekking het, b.v. 
kon wel iets van die Konvent van W esel (1568) meegedeel gewees 
het. Die Edik van Nantes word wel nota van geneem, maar niks van 
die oudste Hervormde Synode van Frankryk nie. Die vyf-en-negentig 
stellings van Luther word wel afgedruk, maar nie die pouslike banbu) 
nie. M aar, dit laat ons sien hoe iedere historikus subjektief bly, ook 
selfs by die keuse van dokumente wat hy uitsoek en afdruk.

Nogm aals, die boekie word sterk aanbeveel.
S .  P. ENGELBRECHT.

PROF. D R . G . B. A. GERDENER : Die Boodskap van 'n 
man. Chr. Stud. Ver., SteHenbosch !943 Prys !0/6.

Hierdie boek is 'n lewensbeskrywing van wyle Prof. J. du Plessis 
van SteHenbosch, en as sodanig wek dit die belangstelling dadelik op. 
Immers Prof. J. du Plessis was ten nouste verbonde aan een van die 
mees bewoë periodes van die Kaapse Kerk. Nog nie solang gelede 
nie was die hele kerklike Suid-Afrika se aandag met spanning gevestig 
op die ,,Du Plessis-saak, en as eenmaal die geskiedenis van genoemde 
Kerk gedurende die eerste helfte van die twintigste eeu geskryf sal 
word, sal hierdie saak ongetwyfeld n baie groot plek inneem. Be- 
halwe in die bekende teologiese tydskrifte ,,Het Zoeklicht" en ,,Die Ou 
Paaie' het daar reeds belangrike bydraes oor verskyn.

Hierdie boek van Dr. Gerdener lê menige historiese besonderheid 
vas, wat anders verlore sou raak. Dit laat die persoon van Prof. du 
Plessis herleef. Dit wek ook die indruk wat mens tydens sy lewe van 
hom gekry h et: iemand met n helder hoof, n baie skerpsinnige en 
vlugge denker, maar hy wou op te veel gebiede 'n spesialiteit wees : as 
sendingsreisiger, op die gebied van die Sendingswetenskap, die Ou 
Testament, die Nuwe Testament, die Kerkgeskiedenis, die W ysbe- 
geerte, en nog meer. Op die gebied van die Nederlandse Teologie wat 
tog met die Kerke van S.A . in die nouste verband behoort te staan, 
was hy glad nie tuis nie. Sy  ,,honderd beste boeken voor een 
Theologant ' is almal Engelse uitgawes. M aar, Prof. Du Plessis het 
sy  betekenis gehad, en dit is goed dat Dr. Gerdener sy lewe te boek 
gestel het.

S . P. ENGELBRECHT.

